
GOUVÈNÈ CUOMO ANONSE FINANSMAN 5.25 MILYON DOLA POU FASILITE AK 
ELAJI AKSÈ A TRETMAN SIPÒTE PA MEDIKAMAN NAN KLINIK SWEN PRIMÈ AK 

DEPATMAN IJANS LOPITAL  
  

Yo te akòde 3.5 milyon dola pou ofri tretman ki sipòte pa medikaman ak sèvis ki 
lye nan Sant Sante ki federalman kalifye  

  
Yo te akòde 1.75 milyon dola pou fasilite endiksyon biprenòfin nan Depatman 

Ijans nan Lopital  
  
  
Gouvènè Andrew M. Cuomo jodi a te anonse 5.25 milyon dola nan kad finansman pou 
fasilite ak elaji aksè a tretman ki sipòte pa medikaman nan depatman ijans lopital ak 
klinik swen primè. Yo te akòde finansman an atravè yon seri demann pou aplikasyon ki 
te pibliye atravè Biwo Sèvis pou Alkolis ak Toksikomani (Office of Alcoholism and 
Substance Abuse Services, OASAS) nan Eta New York epi se Administrasyon Sèvis 
Abi Sibstans Ak Sante Mantal (Substance Abuse and Mental Health Services 
Administration, SAMHSA) ki te ofri li.  
  
"Eta New York angaje l pou asire chak grenn Nouyòkè k ap soufri de twoub abi sibstans 
gen aksè a tretman depandans ak sipò yo bezwen", Gouvènè Cuomo te 
deklare. "Finansman vital sa a pral ranfòse sèvis ki sove lavi yo ofri atravè eta a epi li 
pral ede nou kontinye efò sanzarè pou sipòte moun ki sou wout gerizon yo."  
  
"Finansman sa a se yon eleman esansyèl nan estrateji nou pou konbat epidemi opyoyid 
la epi asire plis Nouyòkè gen aksè a swen yo bezwen an", Gouvènè Adjwen Kathy 
Hochul, Ko-prezidan Gwoup Travay Sou Ewoyin ak Opyoyid (Heroin and Opioid 
Task Force) nan NYS, ki te fè anons lan jodi a, te deklare. "Anpil fanmi atravè eta a 
te wè konsekans trajik depandans. Ak sipò nan men OASAS ak SAMHSA, founisè 
swen sante nan chak rejyon pral kounye vin kapab elaji itilizasyon tretman medikaman 
ak estrateji efikas pou sove lavi."  
  
Ofri tretman ki sipòte pa medikaman (medication assisted treatment, MAT) enkli itilize 
medikaman ansanm ak edikasyon, konsèy ak/oubyen terapi konpòtmantal si sa 
apwopriye, pou trete maladi abi sibstans. MAT se estanda swen pou tretman twoub 
itilizasyon opyoyid (opioid use disorder, OUD) nan New York epi li sekirize ak efikas.  
  
"Aksè a tretman apwopriye an rete yon bagay ki chanje lavi epi li vital pou reyalize 
gerizon", Komisè OASAS, Arlene González-Sánchez, te deklare. "Sibvansyon sa yo 
pral elaji aksè a swen enpòtan epi pèmet moun k ap goumen ak depandans resevwa 
medikaman yo bezwen pou ede yo reyisi ak viv lavi ak kontantman epi pwodiktif."  
  
"Ak inisyativ sa yo, Eta New York ap kontinye elaji opòtinite pou moun ki gen 
depandans pou jwenn sèvis yo bezwen", Doktè Howard Zucker, Komisè, Depatman 



 

 

Sante (Department of Health) Eta New York, te deklare. "Ofri medikaman pou 
tretman depandans nan klinik swen primè ak depatman ijans lopital rete yon fason 
sekirize ak efikas pou lanse moun nan chemen gerizon."  
  
Inisyativ yo te anonse jodi a resevwa finansman gras ak yon sibvansyon yo te akòde 
bay Eta New York atravè Administrasyon Sèvis Abi Sibstans ak Sante Mantal, yon 
òganis federal. Yo konplete ak elaji sou efò onivo eta a, tankou 12 sant sante pou 
itilizasyon dwòg ki prezan atravè eta a ak ki sou operasyon Biwo Sante Itilizatè Dwòg 
nan Enstiti Sida (AIDS Institute Office of Drug User Health) nan Depatman Sante nan 
Eta New York. Sant yo amelyore disponiblite ak aksesibilite yon seleksyon sèvis sante, 
sante mantal, ak depandans ki apwopriye, sa enkli MAT.  
  
OASAS ap bay 10 sibvansyon ki vo 350,000 dola bay sant sante ki federalman kalifye 
(federally qualified health centers, FQHCs) pou ede sant yo etabli sèvis pou twoub 
itilizasyon opyoyid, sa enkli ogmante kapasite preskriptè, konsèy, terapi konpòtmantal, 
ak sipò gerizon. Y ap fòme anplwaye yo pou itilizasyon tout twa medikaman depandans 
ki gen otorizasyon FDA. Y ap bay youn nan chak FQHC ki nan 10 Rejyon Empire State 
Development yo. FQHC dwe gen yon patenarya ak o mwen yon founisè sètifye OASAS 
pou resevwa finansman. Pwogram FQHC k ap swiv la yo, yo te chwazi yo pou resevwa 
sibvansyon, ansanm ak founisè ki gen sètifikasyon OASAS ki nan lis nan parantèz yo.  
  
Distri Kapital  

• Sant Sante Vil nan Sèvis Sante Fanmi nan Schenectady (Schenectady Family 
Health Services Hometown Health Centers) (Conifer Park)  

  
New York Santral  

• East Hill Family Medical Inc. (Confidential Help for Alcohol and Drugs)  
  
Finger Lakes  

• Oak Orchard Health (Konsèy sou Depandans Alkolik ak Abi Sibstans nan 
Genesee (Genesee Council on Alcoholism and Substance Abuse))  

  
Long Island  

• Long Island FQHC Inc. (Family and Children's Association ak Family Service 
League)  

  
Mid-Hudson Valley  

• Hudson River HealthCare (Sant Gerizon Lexington (Lexington Center for 
Recovery))  

  
Mohawk Valley  

• Rezo Swen Primè nan Rochester (Rochester Primary Care Network) (The 
Beacon Center)  

  



 

 

Vil New York  

• Sant Sante Familyal Joseph P Addabbo (Joseph P Addabbo Family Health 
Center) (Sant Gerizon RevCore (RevCore Recovery Center))  

• La Casa De Salud Inc. (PROMESA)  
  
Southern Tier  

• The Finger Lakes Migrant Health Care Project, Inc. (CASA-Trinity)  
  
Rejyon Lwès New York  

• Neighborhood Health Center (Best Self Behavioral Health & Evergreen Health)  
  
Anplis, y ap bay rive jiska senk prim 350,000 dola pou ogmante disponiblite biprenòfin 
pou trete depandans nan depatman ijans yo. Depatman Ijans pral asosye ak pwogram 
pasyan ekstèn ki gen sètifikasyon OASAS pou fòme anplwaye depatman ijans pou 
administre MAT, fòme anplwaye pou detekte ak reponn a ka move itilizasyon opyoyid, 
epi fòme anplwaye yo pou lye pasyan ak kòleg epi ak founisè tretman ki baze sou 
kominote. Yo te ofri priyorite pou sibvansyon bay pwogram nan zòn ki gen bezwen ki 
wo ki pa satisfè. Efò sa konstwi sou finansman resan Depatman Sante Eta New York 
(New York State Department of Health) te ofri bay 24 depatman sante lokal pou 
ogmante aksè a biprenòfrin, ak ekzijans kote chak depatman dwe reyalize ekzanpsyon 
fòmasyon ki baze sou de (2) founisè nan konte yo an.  
  
Yo te chwazi pwogram depatman ijans sa yo pou resevwa finansman:  
  
Long Island  

• Lopital Kominote Long Island  
• Northwell Health  
• Lopital Kominote South Nassau  

  
Mid-Hudson Valley  

• Ellenville Regional Hospital  
  
Vil New York  

• Jacobi Medical Center  
  
Depi lè li pran pouvwa, Gouvènè Cuomo te mete sou pye yon apwòch plizyè branch 
agresif pou rezoud flewo opyoyid la, epi li te kreye yon kontinyòm swen kont depandans 
ak prevansyon total, tretman ansanm ak sèvis rekiperasyon. Pou konbat epidemi sa a, 
Gouvènè a te travay pou elaji aksè a sèvis travisyonèl yo, ki gen ladan pwogram sèvis 
kriz yo, pasyan ki entène yo, pasan a domisil yo, ak pwogram tretman rezidansyèl yo, 
menm jan ak sèvis tretman ki asiste ak medikaman, ak tretman mobil ak sèvis transpò 
yo.  
  



 

 

An 2016, Gwoup Travay pou Ewoyin (Heroin Task Force) ke Gouvènè Cuomo te mete 
sou pye a yo te rekòmande nouvèl sèvis ki pa tradisyonèl yo, ki gen ladan sant 
rekiperasyon yo, lojman club pou jèn yo, sèvis konpayon ki elaji yo, ak sant aksè ki 
ouvri 24 sou 24, 7 jou sou 7 yo, ki ap bay evalyasyon ak referans imedya a swen. Yo te 
etabli depi lè sa a sèvis sa yo nan divès kominote alantou eta a, epi yo te ede moun ki 
nan bezwen yo aksede a swen pi pre kote yo ap viv la.  
  
Gouvènè a te pwopoze refòm lejislatif ak reglemantè pou pèmèt moun jwenn tretman pi 
rapid lè yo elimine divès restriksyon sou asirans yo, ansanm ak pwojè lwa pou redwi 
dire pifò preskripsyon pou opyoyid yo soti 30 jou pou vin sèt (7) jou, ak pwojè lwa pou 
ogmante opòtinite fòmasyon ak edikasyon pou moun ki gen otorizasyon pou preskri 
medikaman yo. Gouvènè Cuomo te pran mezi tou pou konbat sèvis koutye ilegal 
pasyan yo ak sèvis tretman pou adiksyon ki twonpè yo.  
  
Gouvènè a te travay tou pou ogmante fòmasyon ak disponibilite naloksòn, sa ki ap 
lakòz plis pase 300,000 moun nan Eta New York ki ap jwenn fòmasyon epi ki ekipe ak 
medikaman ranvèsman dozaj eksesif opyoyid. Atravè aksyon Gouvènè Cuomo yo, 
kounye a famasi toupatou nan Eta New York yo kapab bay naloksòn san yon 
preskripsyon.  
  
Nouyòkè yo ki gen difikilte avèk yon adiksyon, oswa yon pwòch ki gen difikilte, ka jwenn 
èd ak lespwa lè yo rele liy telefòn gratis Eta, 'HOPEline' 24 èdtan, 7 jou pa semèn nan 
1-877-8-HOPENY (1-877-846-7369) oswa lè ou voye tèks HOPENY (Kòd Kout 
467369).  
 
Ou ka jwenn trètman pou adiksyon ki disponib ki genyen ladan yo swen pou 
kriz/dezentoksikasyon, swen malad ki etène yo, rezidans kominotè yo, oswa swen 
konsiltasyon ekstèn, lè w itilize Panèl Disponibilite Trètman OASAS Eta New York la 
nan FindAddictionTreatment.ny.gov oswa atravè sitwèb NYS OASAS la. 
  
Vizite CombatAddiction.ny.gov pou w jwenn plis enfòmasyon sou siy avètisman 
adiksyon yo, revize enfòmasyon sou fason pou jwenn èd, epi jwenn aksè ak resous sou 
fason pou fasilite konvèsasyon konsènan adiksyon yo ak pwòch yo ak kominote yo. Pou 
w jwenn zouti pou itilize pou ka pale avèk yon jèn moun sou prevansyon itilizasyon alkòl 
oswa itilizasyon dwòg, vizite sitwèb Talk2Prevent Eta.  
  

###  
  
  

 
Lòt nouvèl disponib sou sitwèb www.governor.ny.gov 

Eta New York | Chanm Egzekitif | press.office@exec.ny.gov | 518.474.8418  

 

ANILE ENSKRIPSYON OU 

https://findaddictiontreatment.ny.gov/
https://www.oasas.ny.gov/treatment/index.cfm
https://www.combataddiction.ny.gov/
http://talk2prevent.ny.gov/toolkit/conversation-starters
http://www.governor.ny.gov/
mailto:press.office@exec.ny.gov
https://protect2.fireeye.com/url?k=f477355c-a853c33d-f475cc69-0cc47a6d17e0-d1943c2dc0e78fbf&u=https://it.cwnls.com/app/itpage.nsf/unsubscribe.xsp?action=unsubscribe&id=1100PRES69A11BBC853F32D6852583FC005558DF000000000000000000000000000000000

